
Mynd frá afhendingu fyrsta K-lykils að Bessastöðum til 

verndara söfnunarinnar hr. Guðna Th. Jóhannssonar forseta Íslands 
 

Afhending á styrkjum Kiwanishreyfingarinnar vegna 14. landssöfnunar K-dags 
laugardaginn 18. febrúar 2017 kl 12:00 í Kiwanishúsinu að Bíldshöfða 12 

 
Gylfi Ingvarsson formaður K-dagsnefndar setti athöfnina og bauð forseta Íslands hr. Guðna 
Th. Jóhannesson, frú Eliza Jean Reid, fulltrúa styrkþega og gesti velkomna. 
 
Það er okkur Kiwanisfélögum mikil ánægja að leggja geðheilbrigðismálum enn og aftur 
gott lið með fjárstuðningi en ekki síður með leið til að opna umræðu um viðkvæman 
málaflokk.   
Það eru nú rúm 45 ár síðan Kiwanishreyfingin hóf landssöfnun til styrktar geðheilbrigðis-
málum með sölu K-lykilsins sem fer fram að meðaltali á 3ja ára fresti og var söfnunin á 
síðasta ári sú 14. og  er áætlað að uppfærð heildarupphæð Kiwanis til geðheilbrigðismála 
sé á milli 250 og 300 milljónir.  
 
Það var Eyjólfur Sigurðsson Kiwanisfélagi og fyrrum heimsforseti KI sem kom með 
hugmyndina sem þróaðist í landsverkefni Kiwanis með landssöfnun  og ávallt undir 
kjörorðinu „Gleymum ekki geðsjúkum“ 
 
„Lykill að lífi“ til styrktar geðverndarmálum nýtur mikillar velvildar meðal þjóðarinnar og 
hafa landsmenn tekið vel á móti sölufólki okkar í gegnum tíðina og gert okkur kleift að 
standa við markmið söfnunarinnar sem eru: 
 Að safna fé til styrktar endurhæfingu geðsjúkra með sölu K-lykilsins til almennings og 

fyrirtækja.  
  Að vekja almenning til vitundar um málefni geðsjúkra. 
  Efla forvarnir með stuðningi við foreldra. 

 
Nú í ár var samþykkt að styrkja tvo aðila:  

• BUGL, sérverkefni sem snýr að þjónustu við ungt fólk og fjölskyldur    kr. 9.500.000 

• PIETA, nýstofnuð samtök til sporna gegn sjálfsskaða og sjálfsvígum     kr. 9.500.000 

Hr. Guðni Th. Jóhannesson forseti Íslands og verndari landssöfnunarinnar og Haukur 
Sveinbjörnsson  umdæmisstjóri Kiwanishreyfingarinnar afhentu  fulltrúum styrkþega , 
BUGL og Pieta, áletraða gjafaplatta.  

  
    Fulltrúar BUGLs taka við styrknum                  Fulltrúar Pieta taka við styrknum 
 

Það er einlæg ósk okkar að styrkur Landssöfnunar Kiwanis „Lykill að lífi“ megi efla þeirra 
mikilvæga starf í þágu þess fólks sem þau vinna fyrir.  
 

  
Fulltrúar BYKO, Samskipa og Olís með umdæmisstjóra og         Fulltrúar styrkþega með K-dagsnefnd og      
forseta Íslands         forsetahjónunum 
 
Einnig var við þetta tækifæri fulltrúum þeirra fyrirtækja sem voru aðal styrktaraðilar lands-
söfnunarinnar,  BYKO, Olís og Samskip afhentur viðurkenningar skjöldur. 
 
Til að ná árangri í landssöfnun okkar Kiwanismanna þarf öflugt lið Kiwanis-félaga um allt 
land, jákvæð fyrirtæki og félagasamtök sem eru tilbúin að leggja okkur lið og síðast en ekki 
síst jákvæðni almennings og umfjöllun fjölmiðla. Fyrir þetta allt þökkum við 
Kiwanisfélagar af heilum hug. 

Höldum í heiðri einkunarorðum Landssöfnunar Kiwanis „Lykill að lífi“ 
  „Gleymum ekki geðsjúkum„ 

Fulltrúar styrkþega þökkuðu fyrir sig og sögðu að  
stuðningur Kiwanis skiptu þau afar miklu máli í 
þeirra starfi og að finna þann mikla stuðning og  
ekki síst þá miklu velvild í þeirra garð og fá að vera 
með þeim fjölda Kiwanismanna sem mættu við  
athöfnina og virðingar forsetahjónanna með  
þátttöku þeirra í athöfninni skiptu þau miklu máli. 
 
K-dagsnefnd skipa Gylfi Ingvarsson formaður  úr  
Hraunborg, Líney Bergsteinsdóttir ritari úr Vörðu, 
 Eiður Ævarsson úr Keili og Sigurður Svavarsson úr  Höfða.      
 
 
 

 


